
 АДАМ – САЯСАТТЫҢ СУБЪЕКТІСІ 
МЕН ОБЪЕКТІСІ

         Саясаттың субъектісіне əлеуметтік топтар, таптар, ұлттар, 
мемлекеттер,саяси партиялар, қозғалыстар жатады.
         «Тұлға» деп қоғамдық өмірдің нақтылы тарихи жағдайлары 
қалыптастырған, саналы іс-əрекет ете алатын, өз əрекетіне жауап 
беретін, еңбек етіп қарым-қатынас жасаушы, айналадағыны танып-
білуші жеке адамды айтады.
         «Субъект» - деп белсенді іс-əрекет жасаушы, сана мен жігері бар 
жеке адам немесе əлеуметтік топты айтады.
         «Объект» - деп, субъектінің танымдық жəне басқа іс-əрекетті неге 
бағытталса,соны  айтады. Қандай  адам болмасын белгілі бір 
əлеуметтік топқа, тапқа, ұлтқа, мемлекетке жатады. Осының өзі де өмір 
жағдайы мен іс-əрекетіне, саясатқа жанама түрде тартылады. Сонымен 
қатар ол басқаларға қарап еліктеп, белгілі адам, əрекет жасайды, оны 
өзінше дəлелдейді. Сөйтіп, ол саясатқа тікелей қатынасады, саясаттың 
субъектісіне айналады.Саясат пен кəсіби айналыспайтын «орташа» 
адам саясатың толық субъектісі болуы үшін ол əлеуметтік 
мұқтаждықтар мен мүддені, ондағы қайшылықтардың неден туғанын 
жəне оларды жою жолдарын, өз басының пайдасы əлеуметтік мүдденің 
мүмкіншілігімен қаншалықты сəйкес келетінін білу керек.



⦿       Саясатқа қатысу шамасына қарай оларды мынадай түрлерге бөлуге 
болады.Саясатқа айтарлықтай əсер етпейтін, оған селқос қарап, белсенділік 
білдірмейтін қоғамның қатардағы қарапайым мүшесі.
Қоғамдық ұйымға, қозғалысқа мүше болатын, бірақ саяси жұмысқа тура 
арласпайтын азамат.Саяси ұйымдардың мүшесі болып есептелетін, саяси 
өмірге саналы түрде, өз еркімен тікелей араласатын адам. 
Қоғамдық, əсіресе саяси қайраткер.Саяси қызметтің арқасында күн көрəп, 
табыс тауып, оны өмірінің мақсатына айналдырған кəсіби саясаткер.
Ұйымдастырушы, идеялық, ресми не бейресми, абырой, бедел, «ең соңғы 
саты» болып саналатын саяси басшы, көсем.Адамның саяси өмірге қатысуға 
мүмкіндіе беретін құқығы конституциялық сипаттағы қарапайым 
демократиялық еркіндікке тікелей байланысты.
       Тұлғаның саяси өмірге белсенді араласуы үшін материялдық, əлеуметтік-
мəдени,саяси-құқықтық алғышарттар қажет.Ең алдымен, адамның ішер 
тамағы, киер киімі, жатар орны, тұрмыс жағдайы, белгілі бір дəрежеде білімі, 
кəсіби дайындығы,саяси мəдениеті болуы керек.
Мемлекеттің жақсы тұрмысы оны демократиялық негізде тиімді басқаруға 
керекті көпшілікке жоғары білім, кəсіби дайындықты қамтамасыз етеді. 
Білімді адамның мəдениеті де жоғары болады.



САЯСАТ СУБЪЕКТІЛЕРІ

Мемлекеттік билік

Саяси элита



САЯСАТ СУБЪЕКТІЛЕРІ БОЛЫП МЫНАЛАР 
ТАБЫЛАДЫ:

1. Жеке адам, индивид Саясат субъектісі ретінде көріну үшін индивид 
əлеуметтік белсенділік пен бостандық сияқты тұлғалық қасиеттерге ие 
болуы шарт жəне осы қасиеттер индивидке өз субъектілігін танытуға 
мүмкіндік береді. Индивид əлеуметтік белсенділігінің арқасында өз 
мүдделерін айқындап, оларды саяси сфераға бағыттайды, яғни саяси 
белсенді субъектіге айналады, ал бостандығы оның əрекетіне дербестік 
береді.



2. Əлеуметтік топтар— адамдардың ассоциативті қоғамдастықтары, 
саяси қатынастардың ең тиімді əрекет етуші субъектісі. Əлеуметтік 
топтар көлеміне қарай (кіші, орташа, үлкен), ассоциациялардың 
тұрақтылығы мен ұзақтылығы, ТОП элементтері арасындағы 
байланыстың қарқындылығы мен əлсіздігі, ұйымдық құрылымы жəне т.
б ерекшеліктері бойынша ажыратылады. Ұйым оның əрекетіне 
бірізділік пен тиімділік береді жəне осының арқасында əлеуметтік топ 
саясаттың субъектісіне айналады.



3. Мемлекеттік билік. Қоғам, мемлекет қалыптастырған басқару органы — 
саясаттың ең əрекетшіл субъектісі. Мемлекеттік билік мемлекеттің ішкі жəне 
сыртқы саясатын, əлеуметтік басымдылығын айқындап, ресурстарды бөліп, 
əлеуметтік өмірдің негізгі аспектілерін бақылайды. Осы негізде ол 
адамзаттың қоғамдық өмірінің нормаларын жасақтап, оны адамдар өміріне 
ендіреді жəне оның орындалуын бақылай отырып осы істерге қажетті 
мəжбүр ету функциясына иелік етеді. Өз мүдделерінің үстемдігін қамтамасыз 
ету үшін саяси қатынастардың субъектілеріне мемлекеттік биліктің 
қалыптасуы мен қызметіне ықпал тигізу өте маңызды. Саясат 
субъектілерінің мемлекеттік билікке өз ықпалын тигізуге талаптануы — 
саясаттың мəнді аспектісі.



4. Саяси элита. Бұл қоғамның ең саяси белсенді бөлігі. Оған 
саясатқа жəне саяси қызметке өздерін кəсіби түрде бағыштаған 
жəне осы іске өз күш-жігері мен уақытының басым бөлігін 
жұмсайтын адамдар кіреді. Əлеуметтік саяси элита біртекті 
емес, оған əр түрлі əлеуметтік топтардың əлеуметтік белсенді 
өкілдері кіреді. Бұқарадан саяси элитаны өте жоғары əлеуметтік 
жəне саяси белсенділігі, саяси іс-əрекетте пайдаланылатын 
форма, əдістер, құралдардың барлық ресурстарын қолдану 
арқылы саяси мəдениетті мазмұнды түрде игеруге талаптануы 
ерекшелеп тұрады. Мемлекеттік билік, оның саясаты, оны іске 
асырудағы жетістіктер мен сəтсіздіктер қоғамдағы саяси 
элиталардың күрес объектісі. 



Саясат субъектісі ретінде мемлекет (сыртқы саясат 
шеңберінде, сондай-ақ əлеуметтік өмірдің қандай да 
болмасын түбірлі бағдарламаларын шешуде жəне іске 
асыруда); өздерінің жеке жəне аймақтық мүдделерін 
қорғайтын мемлекеттің құрамдас бөліктері; мемлекеттік 
биліктің құрамы мен саясатын өзгерту мақсатында оған 
ықпал ететін саяси партиялар жəне бірінші кезекке қандай 
да болмасын өзекті, өмірлік маңызды мəселені қойып, 
билікке бұқаралық қысым жасауды 
ұйымдастыратын қоғамдық-саяси қозғалыстар да 
көрінеді. Соңдықтан да саясат — көп түрлі субъектілер 
əлемі.
Саясаттың осындай ерекшеліктерін ескере отырып, М. 
Вебер былай деп жазады: "...саясат ұғымы кең мағыналы 
жəне дербес басшылық əрекеттердің барлық түрлерін 
қамтиды". Бұл фразадағы "...дербес басшылық əрекеттердің 
барлық түрлерін қамтиды" деген соңғы сөйлемге аса назар 
аударар болсақ, М. Вебердің пікірі бойынша саясаттың мəні 
дербес басшылық, дербес басқару дегенге саяды. Осы 
"дербестік" саясат субъектісіне тəн ерекшелік, себебі 
субъект өз саясатын өзі жасақтайды жəне оны жүзеге асыру 
мақсатында басшылық жасайды.



Саясаттың өзіне тəн басты ерекшелігі — оның субъектілігі жəне 
оның субъектіге тəуелділігі мен онымен анықталынуы. 
Субъектілік — саясаттың шынайы факторы. Ол саяси процестер 
мен жағдайларға көпварианттылық, субъективті өзіндік сипат 
береді, олардың субъектінің жасампаздық əлеуетіне, оған тəн ерік-
жігерлік қасиетке, əлеуметтік белсенділігіне жəне əлеуметтік 
жауапкершілік дəрежесіне тəуелділігін сипаттайды. Сондықтан, 
субъектілік əлеуметтік оқиғалардың, əлеуметтік уақыттың тарихи 
аралығының, жеке əрекеттердің, өмірлік мағынаға ие 
шешімдердің, олардың қорытындыларын, нəтижелерін жəне т.б 
белгілеуде қолданылады.
Саясаттың маңызды екінші компоненті адамзаттың саяси 
тəжірибесі болып табылады. Өркениеттің дамуымен саяси сахна 
едəуір кеңейіп, саяси тенденциялар көп бейнелі болып, рөлдер 
күрделене бастады. Осының нəтижесінде адамзат аса мол саяси 
тəжірибе жинақтады. Осы тəжірибе өзінің барлық құрылымдық 
элементтерімен бірге адамзаттың саяси мəдениетінде, ұрпақтан-
ұрпақка мұраға беріліп отыратын, бір елден екінші елге 
таралатын саяси институттарда, идеяларда, акцияларда, 
əрекеттерде жинақталып қорытылған жəне көрініс тапқан. Саяси 
тəжірибенің кристаллизациялануы саясаттың барлық негізгі 
компоненттерінің пайда болуына жəне дамуына алып келді.



НАЗАРЛАРЫҢЫЗҒА 
РАХМЕТ !


